
				এই পাতাটির মুদ্রণ সংশোধন করা প্রয়োজন। 
Ꮌ8 श्न्नूि श्रांझेन
পুত্রবধূ বা পৌত্রের মৃত্যুর পর ঐ বিধবাতে সম্পত্তি পুনরায় ফিরিয়া আসিলেও তখন তিনি দত্তকগ্রহণ করিতে পারেন না ( ভুবনময়ী ব: রামকিশোর, ১০ মুরস ইণ্ডিয়ান আপীলস্ ২৭৯ ; ১৯ বোম্বাই ৩১১ ; মাণিক্যমালা ব: নন্দকুমার, ৩৩ কলিকাতা ১৩০৬ ; ২৬ বোম্বাই ¢२७) । ।
কিন্তু যদি পুত্রের মৃত্যুর পরই সম্পত্তি ঐ বিধবাতে ফিরিয়া আসে ( অর্থাৎ মাঝে পুত্রবধূতে বা পৌত্রে সম্পত্তি না অশায়) তাহা হইলে
ঐ বিধবা দত্তকগ্রহণ করিতে পারেন ( ২২ উইকলি রিপোর্টার ১২১ ; ২৫ বোম্বাই ৩৯৬ )।
কে দত্তক দান করিতে পারেন ।
কেবলমাত্র পিতা কিম্বা মাতা পুত্রকে দত্তক দিতে পারেন। মনু বলিয়াছেন—“মাতা পিতা বা দদ্যাৎ” অর্থাৎ কেবলমাত্র মাতা কিংবা পিতা দান করিতে পারেন ; বশিষ্ঠ বলিয়াছেন—“তস্য প্রদানবিক্রয়ত্যাগেষু মাতাপিতরে প্রভবতঃ” অর্থাৎ পুত্রকে দান, বিক্রয় বা ত্যাগ করিতে পিতামাতার অধিকার আছে। পিতামাতা ভিন্ন অন্য কেহ দত্তক দান করিতে পারে না । কোনও বালকের বিমাতা বা ভ্রাতা বা পিতামহ বা অপর কেহই তাহাকে দত্তকরূপে দান করিতে ক্ষমতাপন্ন নহেন । এইজন্য পিতৃমাতৃহীন বালককে দত্তকগ্রহণ করিতে পারা যায় না, কারণ তাহাকে দত্তকরূপে দিবার কেহ নাই ।
কোনও ব্যক্তি র্তাহার স্ত্রীর সম্মতি না লইয়া, এমন কি স্ত্রীর ইচ্ছার বিরুদ্ধেও, পুত্রকে দত্তক দিতে পারেন ; কিন্তু স্বামী বৰ্ত্তমানে তাহার সম্মতি না লইয়া স্ত্রী নিজ পুত্রকে দত্তক দিতে পারেন না। স্বামীর মৃত্যুর পর, অথবা তিনি গৃহত্যাগী, নিরুষ্টি, বা উন্মাদগ্ৰস্ত হইলে, স্বামীর অনুমতি না থাকিলেও স্ত্রী নিজ পুত্রকে দত্তক দিতে পারেন ; কিন্তু স্বামী যদি নিষেধ করিয়া গিয়া থাকেন, তাহা হইলে স্ত্রী পুত্রকে

